
Annotatsiya: Mazkur maqolada Respublika to‘qimachilik va tikuv-trikotaj sanoatida yuqori va barqaror 
o‘sish sur’atlarini ta’minlash, to‘g‘ridan-to‘g‘ri xorijiy investitsiyalarni jalb qilish va o‘zlashtirish, raqobatbardosh 
mahsulotlarni ishlab chiqarish va eksport qilish, modernizatsiya qilishning strategik muhim ahamiyati, yuqori 
texnologiyali yangi ish o‘rinlarini yaratish, korxonalarni texnik va texnologik yangilash, ilg‘or «klaster modeli»ni 
joriy etish ko‘rib chiqilgan.

Kalitli so‘zlar: korxona, texnologiya, investitsiya, mahsulot, eksport, klaster modeli, strategiya. 
Abstract: This article examines the strategic importance of ensuring high and stable growth rates in the 

textile and garment industry of the Republic, attracting and absorbing foreign direct investment, producing 
and exporting competitive products, modernizing, creating new high-tech jobs, technical and technological 
modernization of enterprises, and introducing an advanced «cluster model».

Keywords: enterprise, technology, investment, production, export, cluster model, strategy.
Аннотация: В данной статье рассматривается стратегическое значение обеспечения высоких 

и стабильных темпов роста текстильной и швейной промышленности Республики, привлечения и 
освоения прямых иностранных инвестиций, производства и экспорта конкурентоспособной продукции, 
модернизации, создания новых высокотехнологичных рабочих мест, технико-технологической 
модернизации предприятий и внедрения передовой «кластерной модели». 

Ключевые слова: предприятие, технологии, инвестиции, производство, экспорт, кластерная 
модель, стратегия.

K I R I S H
Mamlakatimiz sanoati jadal sur’atlarda rivojlanib, iqtisodiy qudrati va salohiyati tobora yuksalib borayotgan 

zamonaviy davlat sifatida e’tirof etilmoqda. Sababi, istiqlol yillarida yurtimizda sanoatning barcha yo‘nalishi 
yuqori texnologiyalarga asoslangan tarmoqlari muttasil ravnaq topmoqda.

Hozirgi kunda ishlab chiqarilayotgan tovar turlarini ko‘paytirish va sifatini yaxshilash, ularning ichki va tashqi 
bozorlarda barqaror sotilishini ta’minlash, keskin raqobat muhiti sharoitida raqobatbardoshligini oshirish, tovarlar 
hayotiy davrini uzaytirish, bozor talabi asosida yangi tovarlarning loyihalarini yaratish, mahalliy tovarlarning 
mavqeini mustahkamlash, ularning brendi mashhurligini ta’minlash dolzarb masalalardan hisoblanadi.

Prezidentimiz tomonidan belgilangan “2020–2024-yillarda tovar va moliya bozorlarida raqobatni rivojlantirish 
Strategiyasi”ning asosiy maqsadi qilib samarali faoliyat yuritadigan bozorlarni va sog‘lom raqobat muhitini 
shakllantirish hisobiga iqtisodiy o‘sishni va innovatsiyalarni rag‘batlantirish, investitsiyalar oqimini oshirish va 
yangi ish o‘rinlarini yaratish hisoblanishi ham iqtisodiy subyektlar o‘rtasidagi munosabatlarning rivojlanishiga 
qaratilgan.1

Bozor munosabatlarining yangi pog‘onaga ko‘tarilishi korxonalarda marketing faoliyatini ilmiy asoslangan 
holda tashkil qilishni, marketing-menejment tamoyillarini keng targ‘ib qilishni taqozo qiladi. Bugungi kunda 
eksportchi korxonalarining oldida qo‘yilgan katta vazifalarni hisobga oladigan bo‘lsak, mavzusining dolzarbligini 
tasdiqlash mumkin bo‘ladi.

Hozirgi paytda eksportning kengayishi, iqtisodiy o‘sishini ta’minlash, ishlab chiqarish samaradorligini 
oshirish, yangi joylarni yaratish va aholining turmush darajasini oshirish uchun yangi imkoniyatlar ochadi. Biz 

1	  Oʻzbekiston Respublikasi Prezidentining 06.07.2020-yildagi “Raqobat muhitini yanada rivojlantirish va iqtisodiyotdagi davlat ishtirokini 
qisqartirish boʻyicha qoʻshimcha chora-tadbirlar toʻgʻrisida”gi PF-6019-son Farmoni // URL: https://lex.uz/ru/docs/-4887654

bilamizki, so‘nggi yillarda O‘zbekistonda korxonalarning tashqi savdo xo‘jaligining sezilarli o‘sishi va eksport 
tarkibining yaxshilanishi kuzatilmoqda. Tashqi savdo va eksport salohiyatining o‘sishida va buning natijasida 
milliy iqtisodiyot raqobatbardoshligining mustahkamlanishida eksportga yo‘naltirilgan korxonalarning o‘rni oshib 
bormoqda.

Jamiyat taraqqiyotida bozor munosabatlarining har bir ishtirokchisida o‘z iqtisodiy faoliyatini baholash 
ko‘nikmalarini hosil etish, tashqi iqtisodiy faoliyat bilan bog‘liq bo‘lgan shartnomalar tuzish, hamkorlarni tanlash, 
xalqaro marketing tamoyillaridan o‘z faoliyatlarida foydalanish, shular asosida qarorlar qabul qilish, ishlab 
chiqarish samaradorligini oshirishning, jahon bozoriga raqobatbardosh mahsulotlar chiqarishning qudratli 
omili sifatida maydonga chiqadi. Bugungi kunda olib boradigan tadqiqotlar marketingli yondashuv asosida 
bo‘lganligi tufayli eksport salohiyati, eksport ishlab chiqarishi, eksport imkoniyatlari, eksportga ixtisoslashuv 
kabi tushunchalarni har tomonlama ilmiy-uslubiy o‘rganib, ularning milliy iqtisodiyotimizda tutgan o‘rniga baho 
beramiz. Shu bilan birga, eksportga yo‘naltirilgan ishlab chiqarishning nazariy va amaliy mohiyatini ochish 
hamda uning xalqaro mehnat taqsimotida tutgan o‘rniga e’tibor qaratish nazarda tutiladi.

Shuni ham ta’kidlash lozimki, zamonaviy bilimlarsiz, yangi texnika va texnologiyalarsiz bozor sharoitida 
muvaffaqiyatga erishish mumkin emas. Shunday ekan, iqtisodiyotni boshqarish, ishlab chiqarishni tashkil qilish, 
jahon va ichki bozor konyunkturasini tadqiq qilish, talab va taklif munosabatlari, zamonaviy menejment va 
marketing bilan bog‘liq bo‘lgan bilimlarni puxta egallash bugungi kun talabiga aylanib bormoqda.

M A V Z U G A  O I D  A D A B I Y O T L A R  S H A R H I
Xorijiy tajribalarga tayanib shuni ta’kidlash lozimki, korxonaning bozordagi raqobatbardoshligi uning 

bozorga yo‘naltirilgan siyosatining samaradorligi bilan belgilanadi. Marketing tamoyillarini rivojlantirish va ularni 
amalda qo‘llash bo‘yicha ko‘plab iqtisodchi olimlar shug‘ullanib kelgan. Ular qatoriga F. Kotler, M. Porter, D. 
Evans, I. Ansoff, M. Berman, M. Golubkov, P. Samuelson, D. Marshall kabi taniqli olimlarni kiritishimiz mumkin.

Mamlakatimizda qator yillar davomida marketing sohasida olib borilgan izlanishlar milliy xususiyatlardan 
kelib chiqqan holda marketing nazariyasini rivojlantirishga katta hissa qo‘shgan olimlarni ham e’tirof etish 
lozim. Bularga R. Ibragimov, Yo. Abdullaev, A. Saliev, M. Sharifxo‘jaev, D. Raximova, Sh. Ergashxodjaeva, Sh. 
Musaeva va boshqalarni kiritish mumkin.

T A D Q I Q O T  M E T O D O L O G I YA S I
Tadqiqotda tizimli yondashuv, marketing tahlili, taqqoslash va raqamli ko‘rsatkichlarni baholash usullari 

qo‘llanilgan. Ijtimoiy media platformalaridagi ma’lumotlarni yig‘ish va tahlil qilish uchun ommaviy kuzatuv 
usullaridan foydalanilgan.

T A H L I L  V A  N A T I J A L A R
Gilamchilik sanoati – tabiiy (jonivorlar va o‘simliklardan olinadigan tolalar) va sun’iy tolalardan foydalanib turli 

xildagi gilamlar ishlab chiqaruvchi sanoat tarmog‘i hisoblanadi. Gilamchilik badiiy hunarmandlik sohasi sifatida 
turli davlatlarda o‘ziga xos shaklda rivojlanib kelgan. Iqtisodiyotni rivojlantirishda to‘qimachilik sanoati muhim rol 
o‘ynaydi, aholini kiyim-kechak, uy-ro‘zg‘or buyumlari va sanoat tovarlari bilan ta’minlaydi. To‘qimachilik sanoat 
sohasi qishloq xo‘jaligi va boshqa sohalar bilan yaqindan hamkorlik qilishi hech kimga sir emas. Gilam ishlab 
chiqarish to‘qimachilik sanoatining muhim tarmoqlaridan biri hisoblanadi.

Butun dunyoda marketing tadqiqotlari bilan mashhur IndexBox nashriyotining olib borgan tadqiqotlariga 
ko‘ra, Amerika Qo‘shma Shtatlari dunyodagi eng katta gilam ishlab chiqaruvchi mamlakat bo‘lib, bir yilda 
taxminan 1,1 milliard m² tayyor mahsulot ishlab chiqaradi. Ushbu davlatning 2016-yilda global gilam ishlab 
chiqarishdagi ulushi 28 foizni tashkil etdi. Dunyoning yirik gilam ishlab chiqaruvchi davlatlarining keyingi 
o‘rinlarini Xitoy (12%), Turkiya (12%), Misr (7%), Kanada (6%), Belgiya (5%), Hindiston (5%) va Gollandiya 
(4%) egallagan.

Jahonda 2016-yilda ishlab chiqarilgan gilam va gilam mahsulotlari iste’molining 34 % ulushi Amerika 
Qo‘shma Shtatlari hissasiga to‘g‘ri keladi. Dunyoning boshqa davlatlari, jumladan, Misr (8%), Kanada (7%), 
Xitoy (7%), Buyuk Britaniya (5%), Avstraliya, Turkiya, Indoneziya va Yaponiya (3%, har biri), Hindiston va Eron 
(har biri 2%) gilam mahsulotlarining yetakchi iste’molchilari hisoblanadi. Gilam mahsulotlari global iste’molning 
23 % ulushi qolgan davlatlar hissasiga to‘g‘ri keladi.

Mamlakatimiz Prezidenti tomonidan respublikada to‘qimachilik sanoatini rivojlantirishga katta ahamiyat 
berilmoqda. Ayniqsa, yetishtirilgan paxta tolasini o‘zimizda qayta ishlash va yuqori sifatli to‘qimachilik 
mahsulotlari bilan jahon bozoriga chiqish katta ahamiyatga ega.

Respublika to‘qimachilik va tikuv-trikotaj sanoatida yuqori va barqaror o‘sish sur’atlarini ta’minlash, 
to‘g‘ridan-to‘g‘ri xorijiy investitsiyalarni jalb qilish va o‘zlashtirish, raqobatbardosh mahsulotlarni ishlab chiqarish 
va eksport qilish, modernizatsiya qilishning strategik muhim ahamiyatga ega bo‘lgan loyihalarini amalga 
oshirish hisobiga yuqori texnologiyali yangi ish o‘rinlarini yaratish, korxonalarni texnik va texnologik yangilash, 
ilg‘or «klaster modeli»ni joriy etishga qaratilgan tarkibiy qayta tashkil etishni yanada chuqurlashtirish bo‘yicha 
tizimli ishlar amalga oshirilmoqda.

O‘zbekiston Respublikasi Vazirlar Mahkamasi tomonidan tasdiqlangan 2019–2025-yillarda to‘qimachilik va 
tikuv-trikotaj sanoatini jadal rivojlantirish Konsepsiyasida:

kompleks yondashuv asosida xom ashyoni qayta ishlash, tayyor mahsulotni, shu jumladan, sanoat 
kooperatsiyasini kengaytirish hamda qo‘llab-quvvatlash asosida ishlab chiqarish va eksport qilish, to‘qimachilik 
mahsulotlarini sotishning ichki va tashqi bozorlarini tadqiq qilish;

ichki va tashqi bozorlarda mahsulotlar raqobatbardoshligini ta’minlash bo‘yicha chora-tadbirlarni amalga 
oshirish, qo‘shimcha qiymat yaratishning yagona zanjirini tuzish;

respublikada ishlab chiqariladigan paxta ip-kalavalarning butun hajmini qayta ishlash hisobiga 2025-yilga 
borib to‘qimachilik mahsulotlari eksporti hajmini 7 milliard AQSH dollariga yetkazish ko‘zda tutilgan.

So‘nggi yillarda to‘qimachilik va tikuv-trikotaj sanoatida katta o‘zgarishlar amalga oshirilmoqda. Bunga 
Hukumat tomonidan soha tadbirkorlariga yaratilgan keng imkoniyatlar, investitsion muhitning yaxshilanishi 
va tashqi bozorlarga chiqishda olib borilgan siyosat va “O‘zto‘qimachiliksanoat” uyushmasi va korxonalar 
tomonidan ishlab chiqilgan Rivojlanish strategiyasi asosiy omillaridan biri bo‘ldi.

Ayni damda “O‘zto‘qimachiliksanoat” uyushmasida 1970 dan ortiq yirik to‘qimachilik va tikuv-trikotaj 
korxonalari qamrab olingan. Hozirda tarmoq korxonalarining respublika bo‘yicha umumiy soni 7000 dan 
ortiq. So‘nggi yillar mobaynida sohada keskin o‘zgarishlar ro‘y berdi va buning natijasida 3,2 mlrd. dollar 
xorijiy investitsiyalar o‘zlashtirildi, mahsulot eksporti 2,1 mlrd. dollarga yetkazildi, 360 mingdan ortiq kishi 
sohada faoliyat yuritib kelmoqda. Respublikaning barcha hududlarida to‘qimachilik korxonalari tashkil etilib, 
iqtisodiyotning drayver sohalaridan biriga aylandi.

Ayniqsa, O‘zbekiston gilam ishlab chiqarish korxonalarining faoliyatidagi ijobiy o‘zgarishlarni yaqqol 
ko‘rishimiz mumkin. O‘zbekiston Davlat statistika qo‘mitasining ma’lumotlariga ko‘ra, oxirgi yillarda gilam ishlab 
chiqarish sohasi katta yutuqlarga erishgan (1-jadval).

1-jadval 
O‘zbekistonda 2022-2025-yillarda gilam mahsulotlarining eksport-import hajmlari, mln AQSH dollari2

2022 2023 2024 2025 O‘zgarish

Eksport 19,5 34,4 31,0 32,0 +12,5

Import 0,9 3,1 1,4 5,2 +4,3

Farqi +18,6 +31,3 +29,6 +26,8 -

Ko‘rinib turibdiki, gilam mahsulotlari eksporti importdan ancha yuqori bo‘lib kelmoqda, ya’ni bir necha 
barobar ko‘p. Shu bilan birgalikda, gilam importining 2025-yilda keskin oshishi xalqaro bozorda raqobatchilar 
ko‘payishini, O‘zbekiston gilam bozori xorijiy korxonalar uchun qiziqish obyektiga aylanishini ko‘rsatmoqda.

2026-yilda to‘qimachilik sanoatida salmoqli ishlar olib borilmoqda. To‘qimachilik sanoatini rivojlantirishda 
yangi vektor sifatida paxta-to‘qimachilik klasterlari tashkil qilindi va paxtadan to tayyor mahsulotgacha bo‘lgan 
ishlab chiqarish zanjiri to‘liq qamrab olindi. Aynan klasterlar yordamida suv tejash va tomchilatib sug‘orish, eko 
paxta yetishtirish va sertifikatlash tizimlarini keng joriy qilish boshlandi.

Islohotlarni jadallashtirish va kadrlarni tayyorlash maqsadida Koreya Respublikasi hukumati tomonidan 
jalb qilingan grant evaziga O‘zbek-Koreya to‘qimachilik texnoparki tashkil etildi. Bu texnopark texnolog kadrlarni 
tayyorlash va yangi smart texnologiyalar orqali yangi turdagi mahsulotlarni yaratishga qaratildi.

Mahsulot sifati va tashqi bozorlarda xaridorligini oshirish maqsadida Germaniyaning tashqi hamkorlik 
jamiyati bilan birgalikda to‘qimachilik mahsulotlarini Yevropa bozoriga olib chiqish va feshn inkubator dasturiga 
boshlandi. Bu o‘z navbatida YI tomonidan O‘zbekistonga GSP+ preferensiyalar tizimi berilganligi va mahsulot 
eksportini keskin oshirishda muhim omil bo‘lgan xalqaro standartlarni korxonalarda joriy qilishni talab qiladi. 
Va ayni shu dastur doirasida Gollandiyaning Control Union sertifikatlash korxonasi tomonidan Uyushma bilan 
hamkorlikda keng ishlar olib borilmoqda.

Jumladan, Uyushmaga a’zo korxonalar tomonidan joriy yil yanvar-mart oylarida 252 ming tonna paxta 
tolasi o‘zlashtirildi.

Sanoat mahsulotlari ishlab chiqarish hajmi – 7,5 trln. so‘mni tashkil etdi (o‘sish sur’ati – 122,5 foiz).

2	  Manba: Muallif ishlanmasi.

Jumladan,
– ip kalava 169,4 ming tonna (o‘sish sur’ati – 106,9 foiz);
– ip gazlama 118,7 mln kv. metr (127,2 foiz);
– trikotaj mato 39,4 ming tonna (124,7 foiz);
– trikotaj mahsulotlari 112,6 mln. dona (110,6 foiz);
– paypoq mahsulotlari 63,5 mln. juft (116,5 foiz);
– tikuvchilik mahsulotlari 120,2 mlrd. so‘m (109,3 foiz).
Mahalliylashtirish dasturi doirasida 141,8 mlrd. so‘mlik mahsulotlar ishlab chiqarildi. Mahsulot tannarxini – 

30,4 mlrd. so‘mga pasaytirishga erishildi.
Investitsiya dasturiga asosan 21 ta loyiha doirasida 54,2 mln. dollarlik (rejaga nisbatan – 186,2 foiz) 

mablag‘lar, shu jumladan, 49,2 mln. dollar (10 ta loyiha, hisobot davri rejasiga nisbatan 244,3 foiz) to‘g‘ridan-
to‘g‘ri xorijiy investitsiyalar o‘zlashtirilgan.

2026-yil 1-chorak yakuniga ko‘ra, 648,1 mln. dollarga teng to‘qimachilik mahsulotlari eksporti amalga 
oshirildi (respublika eksportidagi ulushi 29 foiz), o‘tgan yilga nisbatan 143,5 foiz o‘sish sur’atlari ta’minlandi 
(2020-yil 1-chorak yakuniga ko‘ra 452 mln. doll.). Shundan, mart oyida amalga oshirilgan eksport hajmi 243,5 
mln. dollarni tashkil qilib, yanvar oyiga nisbatan 123,6 foiz o‘sishga hamda fevral oyiga nisbatan 117,6 foizga 
oshirilishiga erishildi (yanvar-fevral oylarida mos ravishda 197 va 207 mln. doll. tashkil etgan).

Bugungi kunda respublikaning deyarli barcha hududlarida, shu jumladan, olis va ish o‘rinlariga talab 
yuqori bo‘lgan hududlarida to‘qimachilik va tikuv-trikotaj mahsulotlari ishlab chiqarishning yangi quvvatlari 
yaratilmoqda. Ayniqsa, xotin-qizlarning mehnat bilan bandligini ta’minlash uchun tikuv-trikotaj komplekslari 
barpo etilishi aholi zich yashaydigan hududlarda ularni doimiy ish o‘rni bilan ta’minlaydi.

Ushbu loyihalar avvalo hududlarda yetishtirilayotgan paxta tolasini o‘sha yerning o‘zida to‘liq qayta ishlab, 
yuqori qo‘shilgan qiymatga ega mahsulot ishlab chiqarishni hamda hudud aholisining real daromadlarini 
oshirilishiga imkon beradi.

2026-yil 1-chorak yakuniga ko‘ra, 648,1 mln. dollarga teng to‘qimachilik mahsulotlari eksporti amalga 
oshirildi (respublika eksportidagi ulushi 29%), o‘tgan yilga nisbatan 143,5 foiz o‘sish templari ta’minlandi 
(2020-yil 1-chorak yakuniga ko‘ra 452 mln. doll.). Shundan, mart oyida amalga oshirilgan eksport hajmi 243,5 
mln. dollarni tashkil qilib, yanvar oyiga nisbatan 123,6 foiz o‘sishga hamda fevral oyiga nisbatan 117,6 foizga 
oshirilishiga erishildi (yanvar-fevral oylarida 197 va 207 mln. doll. tashkil etgan).

Respublikada ishlab chiqarilgan jami to‘qimachilik va tikuv-trikotaj mahsulotlari hajmining 56,1 foizi 
eksportga yo‘naltirilgan bo‘lsa, qolgan qismi esa ichki bozorga yo‘naltirildi.

Amalga oshirilgan eksport mahsulotlari tarkibida kalava ip 54,1% (350,7 mln. doll.), gazlama mato 4,7% 
(30,2 mln. doll.), trikotaj mato 8,4% (54,4 mln. doll.), tikuv-trikotaj mahsulotlari 31,1% (201,4 mln. doll.), paypoq 
mahsulotlari 1,7% (11,2 mln. doll.).

Mahsulotlar jami 55 ta (2020-yil 50 ta) davlatlarga eksport qilingan bo‘lib, Rossiya – 33,8% (214 mln. doll.), 
Xitoy – 25,5% (165,6 mln. doll.), Qirg‘iziston – 13,1% (84,7 mln. doll.), Turkiya – 11,3% (73,6 mln. doll.) asosiy 
hamkor davlatlarni tashkil etdi. Ushbu davlatlarning ulushi jami eksportda 83%ga (537,9 mlrd. doll.) to‘g‘ri keldi.

Mahsulotlar eksporti bilan shug‘ullangan subyektlarning soni 831 tani tashkil etib, 108%ga yoki 58 taga 
oshdi (2024-yil – 773 ta).

GSP+ preferensiyalar tizimi – yangicha qarash va yangi marralar. 2020-yil yakuniga ko‘ra, Yevropa Ittifoqi 
mamlakatlariga 74,1 mln. dollarga teng 102 ta tadbirkorlik subyektlari tomonidan to‘qimachilik mahsulotlari 
eksporti amalga oshirildi, o‘tgan yilga nisbatan 136,4 foiz o‘sish templari ta’minlandi (2025-yil yakuniga ko‘ra 
53,3 mln. doll. tashkil etgan).

2026-yil 1-chorak yakuniga ko‘ra, 27,5 mln. dollarga teng 71 ta tadbirkorlik subyektlari tomonidan 
to‘qimachilik mahsulotlari eksporti amalga oshirildi, o‘tgan yilga nisbatan 148,7 foiz o‘sish templari ta’minlandi 
(2019-yil 1-chorak yakuniga ko‘ra 18,5 mln. doll.).

Amalga oshirilgan eksport mahsulotlari tarkibida kalava ip 49,1% (13,5 mln. doll.), gazlama mato 21,9% 
(6 mln. doll.), trikotaj mato 16,7% (4,6 mln. doll.), tikuv-trikotaj mahsulotlari 11% (2,9 mln. doll.), paypoq 
mahsulotlari 1,3% (0,3 mln. doll.).

Mahsulotlar jami 16 ta Yevropa Ittifoqi davlatlariga eksport qilingan bo‘lib, Polsha – 56% (15,4 mln. doll.), 
Italiya – 19,1% (5,3 mln. doll.), Germaniya – 7,3% (2,0 mln. doll.) asosiy hamkor davlatlarni tashkil etdi. Ushbu 
davlatlarning ulushi jami eksportda 82,3%ga (22,7 mln. doll.) to‘g‘ri keldi.

X U L O S A  V A  T A K L I F L A R
Xulosa qilib aytganda, keltirilgan tahliliy ma’lumotlar O‘zbekistonda to‘qimachilik sanoati, xususan, 

gilamchilik tarmog‘ining ishlab chiqarish va eksport salohiyati izchil ortib borayotganini ko‘rsatadi. Tarmoqda 
ishlab chiqarish quvvatlarining kengayishi, xorijiy investitsiyalarni jalb qilish, zamonaviy texnologiyalarni joriy 

etish va xomashyoni chuqur qayta ishlash imkoniyatlarining ortishi uning iqtisodiyotdagi ahamiyatini oshirmoqda.
Tahlillar gilam mahsulotlari eksportining import hajmidan sezilarli darajada yuqori ekanligini ko‘rsatadi. 

Shu bilan birga, 2025-yilda import hajmining oshishi ichki bozorda xorijiy ishlab chiqaruvchilar bilan raqobat 
kuchayayotganidan dalolat beradi. Bu holat mahalliy korxonalardan mahsulot sifati, dizayni, narx siyosati, 
brend yaratish va marketing faoliyatini takomillashtirishni talab etadi.

Paxta xomashyosidan tayyor mahsulotgacha bo‘lgan ishlab chiqarish zanjirining shakllantirilishi 
yuqori qo‘shilgan qiymat yaratish va tayyor mahsulotlar eksportini oshirish uchun muhim omil hisoblanadi. 
Shu bilan birga, xalqaro standartlarni joriy etish, mahsulotlarni sertifikatlash va GSP+ preferensiyalaridan 
samarali foydalanish O‘zbekiston to‘qimachilik mahsulotlarining xalqaro, xususan, Yevropa bozorlaridagi 
raqobatbardoshligini oshirishga xizmat qiladi.

Gilamchilik korxonalarining eksport salohiyatini oshirishda raqamli marketing, elektron tijorat, ijtimoiy media 
platformalari va xalqaro iste’molchilar talabini o‘rganish imkoniyatlaridan keng foydalanish maqsadga muvofiq. 
Shuningdek, milliy brendlarni rivojlantirish, mahsulot assortimentini diversifikatsiya qilish, yuqori qo‘shilgan 
qiymatga ega tayyor mahsulotlar ishlab chiqarishni kengaytirish va eksport geografiyasini diversifikatsiya qilish 
zarur.

Shu asosda gilamchilik korxonalarida marketing tadqiqotlarini muntazam tashkil etish, xalqaro standart 
va sertifikatlash tizimlarini joriy etishni rag‘batlantirish, raqamli marketing va elektron tijoratdan foydalanishni 
kengaytirish hamda yangi eksport bozorlarini o‘zlashtirish bo‘yicha amaliy choralarni kuchaytirish taklif etiladi.

Umuman olganda, marketingga yo‘naltirilgan boshqaruv tizimini takomillashtirish, innovatsion va raqamli 
texnologiyalarni keng joriy etish hamda tashqi bozorlardagi talab va raqobat muhitini chuqur o‘rganish mahalliy 
gilam mahsulotlarining raqobatbardoshligini oshirish va to‘qimachilik sanoatining eksport salohiyatini yanada 
kengaytirish imkonini beradi.

